
DOIR MASHQLAR TAHLILI 

 BuxDU o‘qituvchisi, 

Shahnoza Ostonayeva  

 BuxDU talabasi. 

 

Annotatsiya. Ushbu maqolada kishi kamolotida nutqning tutgan o‘rni va aynan kichik 

maktab yoshidagi o‘quvchilarning ma’naviyatida ona tilimizning boy imkonyatlaridan 

foydalanib, ularni teran ahloqli va tilimizdagi so‘zlarni to‘g‘ri talaffuz qila oladigan qilib 

voyaga yetkazish masalalari haqida fikr yuritiladi. 

Kalit so‘zlar: xalq, talaffuz, harf, go‘sala, millat, til, ixtirochi, Frenk, savodxonlik, 

o‘qish, tarbiya, ta’lim. 

 

“Dunyodagi qadimiy va boy tillardan biri bo’lgan o’zbek tili xalqimiz uchun milliy 

o’zligimiz va mustaqil davlatchiligimiz timsoli, bebaho ma’naviy boylik, buyuk qadriyatdir. 

Kimda-kim o’zbek tilining bor latofatini, jozibasi va ta’sir kuchini, cheksiz imkonyatlarini his 

qilmoqchi bo’lsa, munis onalarimizning allalarini, ming yillik dostonlarimizni, o’lmas 

maqomlarimizni eshitsin, baxshi va hofizlarimizning sehrli qo’shiqlariga quloq tutsin”, –  

deydi prezidentimiz Sh.M.Mirziyoyev.  

Til – millatning ma’naviy boyligi bo‘lishi bilan bir qatorda xalqning madaniyati, urf-

odati, uning turmush tarzi hamda tarixidir. Abdulla Avloniy  “Har bir millatning dunyoda 

borligini ko‘rsatadigan oyinayi hayoti til va adabiyotdir. Milliy tilni yo‘qotmak millat ruhini 

yo‘qotmakdir’’ – deb ta’kidlaydi. Shunday ekan bolalarga ta’lim va tarbiya berish jarayonida 

tilimizdagi so‘zlarni talaffuz  qilganda boricha qo‘shimchalar va ba’zi harflarni tushirib 

qoldirmasdan talaffuz qilish muhim  ahamiyat kasb etadi. Kichik yoshdagi bolalarga 

hayvonlar nomini o‘rgatish jarayonida yoki ismlarni aytishni boshlashda to‘lig‘icha, 

qisqartirmasdan qo`llash muhimligiga e`tibor qaratish o`rinli.  Bu bolaning yoshligidan 

nutqini to‘g‘ri va aniq ifoda etishiga yordam beradi. Maktab yoshidagi bolalarda ham 

so‘zlarni xato talaffuz qilish jarayonida shu so‘zlarning ma’nolarini bilmaslik holatlarini ham 

uchratish mumkin. Buday holatlarga e’tibor bermaslik sababli so’z boyligining yetarli 

bo’lmasligi hamda so’zlarni to’g’ri va ravon o’z o’rnida qo’llay olmaslik kabi holatlar yuzaga 

keladi. Bunday holatlar tez-tez kuzatilgani sari tinglovchi uchun sizning so’zlab turgan 

nutqingiz zerikarli va o’z o’rnida tushunarsiz hisoblanadi. 

Boshlang`ich ta`limda bu kabi oqsoqlikning oldini olish uchun ona tili va o`qish 

savodxonligi darslarida ko`plab metodlar yordamida muammoni hal qilish mumkin. 

Jumladan, 2-sinf ona tili va o‘qish savodxonligi darsligida berilgan “Kuchukmi yoki itcha?’’ 

matni orqali o`quvchilar hayvon bolalari nomlarini o‘rganishadi. Shu bilan birga ongli 

ravishda tushunib to‘g‘ri talaffuz qilishga, nutqida nomlardan aniq va o`rinli foydalanishni 

ham o‘rganadi. O‘qituvchi dars mobaynida “Kuchukmi yoki itcha?” matnidagi talaffuz 

qilishga qiyin bo‘lgan uy hayvonlarining nomlarini lug‘at daftarlariga yozdirishi bilan 

bolalarning lug‘at boyligini oshirib borishni tashkil qilsa dars o`z maqsadiga erishadi. 

So‘zlarni talaffuz qilishga qiynaladigan o‘quvchilar yozish bilan bir qatorda ma’nosini ongli 

ravishda tushunadi va tallafuzida xatolarga yo‘l qo‘yishi sekin-astalik bilan kamayadi. Ba’zi 

o’quvchilar nutqida “tog’ga” so’zining toqqa shaklida talaffuz qilinishiga to‘xtaladigan 

bo‘lsak. Bu vaziyatda o‘qituvchilar, birinchi navbatda, shu so‘zni to‘g‘ri yozishni o‘rgatib, 

takror holda bir necha marotaba ayttirishlari lozim. 

Ikkinchi sinf ona tili va o‘qish savodxonligi darsligida ‘’Ixtirochi Frenk’’nomli hikoyada 

o‘quvchiga tushunarsiz hamda talaffuz qilganda qiyin bo‘lgan ikkita so‘z ko‘rsatib o‘tilgan. 

Darslikda shu so’zlarning to’g’ri talaffuzi va imlosini ta’minlash maqsadida quyidagicha 

izohni ko’rishimiz mumkin:  

– tasodifan so‘zining  ma’nosini yozuvchi quyidagicha izohlagan: tasodifan oldindan 

reja qilmay, masalan, siz biror narsani atay qilmasangiz, oldindan shunday qilishni reja 

tuzmagan bo‘lsangiz o‘sha narsa tasodifan sodir bo‘ladi. Bunda bolalar so‘zning ma’nosini 

yozilishi hamda talaffuz qilib to‘g‘ri aytilishini o‘rganishadi. 

Ikkinchi so‘zni esa o‘quvchilarning ko‘pchiligi “ayalashma” deb xato aytishadi, kitobda 

esa so`zning imlosi hamda ma’nosi berilgan, ya’ni aralashma – bir necha xil narsalarning 

aralashmasidan hosil bo‘ladigan narsa.  O`qituvchi bu kabi so`zlarning to`g`ri talaffuzini 

o`rgatish jarayonida “Kim chaqqon-u,kim topqir” metodidan  foydalanishi ham mumkin. 

so`zlarning talaffuzini shu metod asosida o`rgatishni ko`rib chiqamiz. Bunda o’quvchilar 

uchun oldindan matn tayyorlab qo’yiladi shu matn asosida talaffuzda qiyinchilik 

tug’diradigan so’zlar doskaga yozib boriladi. O’quvchilarga topshiriq sifatida doskadagi har 

bir so’zni qo’llagan holda to’rttadan gap tuzish va tuzgan gaplarini o’qib berish talab 

qilinadi. Bu metodning tezroq natija berishi uchun doskadagi so’zlardan foydalangan holda 

qo’shimcha uyga topshiriq  sifatida qisqa matn tuzish vazifa qilib beriladi. O’quvchilar 

talaffuzda qiyinchilik tug’dirgan so’zlarni takroran qo’llash orqali bu so’zlarni aniq talaffuz 

qilish bilan bir qatorda to’g’ri yozishni ham o’rganishadi.  

Demak, o‘quvchi so‘zni to‘g‘ri talaffuz qila olmasa, unga faqatgina so‘zlarni takror 

ayttirish bilan cheklanib qolmasdan, balki, ma’nosini tushuntirish, yozilishini o‘rgatish 

hamda eng muhimi ongli ravishda talaffuz qilishga o‘rgatish eng asosiy omil sifatida 

qaraladi. 

